
Føreåtvarsel om mogelege vedtak etter forureiningslova. 

 
På eigedomen gnr. 169, bnr. 47 står det attmed den kommunale kloakkpumpestasjonen, 5 stk IBC-
konteinerar med tjuktflytande fyringsolje.  
 
Kvar konteiner inneheld om lag 1000 liter fyringsolje.  
 
Sjølve tanken til IBC-konteinerane er laga av polyetylen. Tanken står i eit rammeverk av tynne stålrøyr. IBC-
konteinerar er ikkje egna til oppbevaring av fyringsolje over lengre tid. IBC-konteinerane med fyringsolje 
har stått på same plassen i fleire år. For nokre av konteinerane har stålrøyra starta å ruste, andre har 
sprekker i sjølve tanken. 
 
Land & Strand eiendom AS eig 4 av 5 seksjonar av gnr. 169, bnr. 47. Kommunen ser det slik at Land & 
Strand eiendom AS eig konteinerane.  
 
Konteinerane med innhald må transporterast til eit godkjent mottaksanlegg. 
 
Etter § 28 i forureiningslova er det ikkje høve til å oppbevara avfall slik at det kan vera til skade eller ulempe 
for miljøet. Etter kommunen sitt syn, er konteinerane lagra i strid med § 28. 
 
Etter § 37 i forureiningslova kan kommunen gje pålegg om at avfall som er i strid med § 28 skal fjernast 
innan en gitt frist.  
 
Dersom kommunen gjev pålegg om fjerning og dette ikkje vert etterkomne, kan kommunen etter § 74 i 
forureiningslova syte for fjerning av konteinerane. 
 
Dersom kommunen i medhald av § 74 i forureiningslova syter for fjerning av konteinerane, kan kommunen 
i medhald av § 76 krevja at Land & Strand eiendom AS betalar. 
 
Dette er eit føreåtvarsel om at kommunen vurderer å gjera følgjande vedtak etter forureiningslova : 

1) Vedtak om pålegg om fjerning av konteinerane innan tre veker etter at pålegg er gjeve. 

2) Vedtak om at kommunen fjerner konteinerane dersom ikkje dei er fjerna innan fristen i pålegget. 

3) Dersom kommunen syter for fjerning, vil kommunen krevja refusjon for sine utgifter. 

  
Fedje kommune ber om kommentarar til eventuelle vedtak etter § 37, § 74 og § 76 i forureiningslova innan 
14 dagar. Dette brevet er eit føreåtvarsel i samsvar med § 16 i forvaltningslova. 

